
Nowa wadiña iyala 
wadifukwileña kudi Nzambi. 
Antu ezhima aheleli nawa 
hiyamwovwahilileña Nzambiku. 
Ifuku dimu, Nzambi wahosheli 
chuma chakuhayamisha. 

Nzambi wamulezheli 
Nowa 
nindi, 
“Inakuzhilumuna 

antu inaleñeli 
hamaseki.” 
“Chisaka cheyi hohu 

dichikahanda.”



Nzambi wamusoñamishili Nowa nindi kukenza
debazhi deneni nakwinzala heseki dezhima. 
Wamulezheli Nowa nindi, “Dituñili watu

namapulanga, watu weneni mwakwinila
chisaka cheyi nianyama amavulu.” 

Nzambi walezheli Nowa mwakwilila. 
Nowa watachikili

kutuña!



Hadaha antu atachikili 
kumuseha Nowa 
chayilezheleñayi muloña 
watuñilileñayi watu. 

Nowa 
watwalekeluhu 
nakutuña. Nawa 
watwalekeluhu 
nakushimwina antu 
hadi Nzambi. 
Kwosi wamutiyilili.



Nowa wadiña nachikuhwelelu
nankashi. Wamukuhweleleli
Nzambi hela chakwila nvula
yadiña kanda yinokeñahu
dehi. Mumpinji yantesha
watu wamanini watachikili

kwiñizhamu yakudya.



Kuhiñahu watachikili kwiñizhamu atunyama. Nzambi
waleteli nyichidi yawatunyama ashiyashana atanu

nayedi, ayedi ayedi. Atuzhila amaneni nitwanyan-
ya, atunyama amumpata anyanya

niamaneni hiyakwiñila
muwatu.



Hadaha antu atachikili nikumutuka 
Nowa cheñezhileñayi atunyama.  
Antu atwalekeluhu 
nakumuvulumuna Nzambi. 
Hiyakeñeli kwiñila 
muwatuku.



Nkumininaku, atunyama 
ezhima niatuzhila eñilili 

muwatu. 

Nzambi 
wamulezheli 
Nowa nindi,
”eñilaku muwatu, 
eyi nichisaka cheyi.”  
Nowa, ñodindi, anyanindi 
awamayala asatu kushilahu 
niañodizhawu eñelili muwatu. 
Kuhiñahu Nzambi washinkili kuchiisu!



Dich nvula yatachikili kunoka. 
Debazhi dadeni danokeli 
nakwinzesha hamaseki danookeli 
hadi mafuku 40 mwaana niwufuku.



Dibaji danokeli 
mumbaka nimunyikala. Invula 
chiyalekeli kunoka, nimpidi 
zhezhima zhazhiliyi mumenzhi.  
Yuma yoonaña yezhima yafwili.



Menzhi chiyatwalekeluhu
nakuvula, watu walelokeleña
hewulu damenzhi. Hadaha
mwadiña mwidima mukachi
kawatu, indi kwizhi watu
wadiña nakuleloka, nawa
hadaha atiyili woma. Ilaña
watu wamukiñili nowa kudibaji.



Hanyima yatukweji tutanu twadibaji, 
Nzambi watemesheli mpepela
yakuumisha dibaji. Chovu
chovu, watu wasayameneni
hewulu dampidi yaArarati. 



Nowa watwalekeluhu nakushakama 
muwatu hadi mafuku 40 
chatwalekeluhu nakunyeka menji.



Dichi Nowa watemesheli ikololu nikapompa hanjanena 
yawatu yashinkwiliyi. Kapompa kafuntili kudi Nowa, 
muloña kakañenyi kuwana iluña doma hakuwila.



Chimwahitili mulungu 
wumu, Nowa wesekeli 
cheñi. Kapompa kafuntili 
nefu dituuta damu olivi 
kumuvumbu. Mulungu 
wahiñiluhu Nowa welukili nindi 

menji omini hamaseki 
muloña kapompa 

hikafuntiluku.



Nzambi wamulezheli Nowa kwidima 
muwatu. Nowa hamu nachisaka chindi 
edishili atunyama ezhima.



Nowa wadiña 
namuzañalu 
chikupu! Watuñili 
kameña nawa 
wadifukwili kudi 
Nzambi wakiñili 
wumi windi hamu 
nichisaka chindi 
kudibaji dafwana.



Nzambi
wamukanini
Nowa chikaninu
chachiwahi. Hamba
kaleta cheñi debaji
dakujilumuna nshidi
jawantuku.  

Nzambi washili
chinjikizhilu

chakwanukisha
chuma chakaniniyi. 
Kasuluñunda diyi
chinjikizhilu

chachikaninu cha Nzambi.



Nowa nichisaka 
chindi atachikili 
chihandilu chachiha hanyima 
yadibaji. Chimwahitili mpinji, 
anyanindi avulili nakuwanisha 
heseki. Nyichidi yawantu 
ezhima mukaayi 

yafuma kudi Nowa 
nianyanindi.



Nowa ni Dibazhi Deneni

Nsañu yaMwizu daNzambi, Bayibolu,

yawanikaña mu

Kutachika 6-10

“Kusoloka kwaMazu eyi kwaletaña chezhezhi.”
Masamu 119:130



Hanakumini 
Nsañu



Iyi nsañu yamu Bayibolu yinakutulezha hadi Nzambi yetu
wamuwahi watuleñ’eli nawa nakukeña enu mumwiluki.

Nzambi weluka nindi twekoñaña yuma yatama, Yatenañayi nindi
nshidi. Wuloku wanshidi hikufwa, ilaña Nzambi waswezha
kuyikeña Watemesheli mwanindi wumu hohu, Yesu, kwinza

nakufwila haKulusu nawa wayandilili nshidi zhenu. Dichi Yesu
wasañukili nawa wafuntili Mwiwulu mwashakamañayi! Neyi

mwakuhwelela mudi Yesu nawa neyi mumulomba wukwanakena
nshidi yenu, Wukuyanakena! Natweshi kwikala nanenu, ninenu

nawa mukwikala nindi haya nyaka.

Neyi munetezhi nenu iyi nsañu yalala, mulezhenu Nzambi nenu: 
Mwanta Yesu, nakuhweleli nami Yeyi Nzambi, wenzhili neyi muntu

kulonda kufwila nshidi zhami, nawa wasañukili. Nakutambwili
muwumi wami nawa anakenaku nshidi zhami, kulonda nekali nawumi
wawuha, nawa nakekali naneyi haya nyaka. Nkwashi nikwovwahili

nendeña naneyi hamu neyi mwaneyi. Amena.

Tañenu Bayibolu nakuhosha naNzambi ifuku niifuku! 
Yowanu 3:16

